
Annotatsiya. Maqolada valeriana oʻsimligining yetishtirish texnologiyasi yoritib 

berilgan. Valeriana o‘simligi bahorda ekiladi. Valerianani O‘zbekistonning unumdor va 

sug‘oriladigan hududlari ya‘ni Vodiy, Toshkent va Samarqand viloyatlarida plantatsiyalar 

tashkil etib o‘stirish mumkin. Har bir gektar yerga 7-8 kg miqdorda urug‘ sepib chiqiladi, 

qadalgan urug‘ning chuqurligi 1-1,5 sm dan oshmasligi kerak. Valerianani ildizlari 

vegetatsiyani ikkinchi yilining ohirida, o‘simlik urug‘lari pishib yetilgandan so‘ng kovlab 

olinadi. Har bir gektar maydondan 15-20 sentnerdan quruq holda ildiz kovlab olish mumkin. 

Kalit so‘zlar: dorivor, valeriana officinalis, valeriana ildizi, Valeriana ko‘chatlari, 

Valeriana hidi, ildizpoya, tur, go‘ng, superfosfat, to‘pgul, plantatsiya, vegetatsiya, agrotexnik 

tadbir. 

АГРОТЕХНОЛОГИЯ ВЫРАЩИВАНИЯ ЛЕКАРСТВЕННОЙ ВАЛЕРИАНЫ 

Аннотация. В статье описана технология выращивания растения валерианы. 

Валериану сажают весной. Валериану можно выращивать в плодородных и орошаемых 

районах Узбекистана, а именно в Вадинской, Ташкентской и Самаркандской областях. 

На гектар земли высевают 7-8 кг семян, глубина заделки семян не должна превышать 1-

1,5 см. Корни валерианы выкапывают в конце второго года вегетации, после того как 

созреют семена растения. С каждого гектара можно выкопать 15-20 центнеров сухих 

корней. 

Ключевые слова: лекарственная, валериана лекарственная, корень валерианы, 

всходы валерианы, аромат валерианы, корневище, вид, удобрение, суперфосфат, 

соцветие, плантация, вегетация, агротехническое мероприятие. 

AGROTECHNOLOGY OF CULTIVATION OF THE MEDICINAL VALERIAN PLANT 

Abstract. V state opisana technology vryshchivaniya rasteniya valeriany. Valerianu 

sajayut vesnoy. Valerian can be grown in fertile and fertile regions of Uzbekistan, namely in 

Vadinsky, Tashkent and Samarkand regions. No hectare of land vysevayut 7-8 kg of seed, 

glubina zadelki seed no doljna prevyshat 1-1.5 cm. Korni valeriany vykapyvayut v kontse 

vtorogo goda vegetatsii, posle togo kak sozreyut semena rasteniya. S kajdogo hectare mojno 

vykopat 15-20 centnerov dry corn. 

Keywords: medicinal, valeriana officinalis, valerian root, valerian seedlings, valerian 

scent, rhizome, species, fertilizer, superphosphate, inflorescence, plantation, vegetation, 

agrotechnical event. 

Dorivor valeriana – Valeriana officinalis, valerianadoshlar (Valerianaceae) oilasiga 

mansub, ko‘p yillik o‘t o‘simlik, ildizpoyasi qisqa va ko‘pgina mayda ildizchalar bilan 

qoplangan bo‘lib, yer ostida tik joylashgan. Ildizpoyadan birinchi yili ildiz oldi, to‘pbarglar, 

ikkinchi yilidan boshlab poya o‘sib chiqadi. May oyining oxiridan boshlab avgust – sentyabr 

oylarigacha gullaydi. Valeriana turkumiga kiruvchi turlar polimorf o‘simliklar hisoblanadi. 

Dunyoda yovvoyi holda ularning 250 ga yaqin turlari qayd qilingan. Shimoliy va Janubiy 

Amerika, Yevropa va Osiyoning tog‘li mintaqalarida tarqalgan. MDH  hududida 23 tur, O‘rta 

Osiyoda 12 tur, Respublikamizda esa 3 tur uchraydi.  

TADQIQOT MATERIALLARI VA METODOLOGIYASI  

Valeriana turlari tabiatda tarqoq holda uchragani bois tabiiy zaxiralari farmatsevtika 

sanoati hamda aholi talabini qondira olmaydi. Dori vositalari tayyorlash uchun valerianani ildizi 

va ildizpoyasi ishlatiladi. Buni dorishunoslik amaliyotida “Valeriana ildizi” deb atashadi. 

Valerianani bizning respublikamiz sharoitida kuzda va erta bahorda ekish tavsiya etiladi. Ayrim 

mintaqalarda, hususan yog‘ingarchilik ko‘p bo‘ladigan Rossiyaning bir qator viloyatlarida yoz 

oylarida ham ekish mumkin. O‘zbekistonning unumdor va sug‘oriladigan hududlari ya‘ni Vodiy, 

Toshkent va Samarqand viloyatlarida plantatsiyalar tashkil etish mumkin.  

TADQIQOT NATIJALARI  

Kuzda yer shudgor qilinib, molalanib tekislanadi, chizellanib begona o‘tlar qoldiqlaridan 

tozalanadi, tuproqning xossa-xususiyatlaridan kelib chiqib o‘simlikni ekish uchun tayyorlangan 

maydonga 60 sm kenglikda egat olinadi. Urug‘lar bahorda ekiladi. Yerni haydashdan oldin 

tuproqqa 30-40 tonna go‘ng, 35-45 kg sof holatda superfosfat solinadi. Har bir gektar yerga 7-8 

kg miqdorda urug‘ sepiladi va ustidan tuproq qatlami qo‘zg‘atiladi, qadalgan urug‘ning 

chuqurligi 1-1.5 sm dan oshmasligi kerak. Valeriananing urug‘i sovuqga chidamli bo‘lib, tuproq 

harorati 5 ⁰C bo‘lganda unib chiqadi. Ammo urug‘ unib chiqishining optimal darajasi 15 – 20 ⁰C 

ni tashkil qiladi. Ob-havo sharoiti yaxshi bo‘lgan davrlarda urug‘ yerga qadalgandan so‘ng 15-20 

kun o‘tib urug‘ unib chiqadi. Vegetatsiyaning ikkinchi va kelasi yillarida yerdan qor ketgan 

zahoti valeriana maysalari unib chiqadi. Valerianani parvarish ishlari maysalar orasini 

yumshatish, chopiq qilishdan boshlanadi. Unib chiqgan nihollar mahalliy va mineral o‘g‘itlar 

bilan oziqlantirilib chiqiladi. Har bir gektarga sof holatda 30-40 kg dan azot va fosforli mineral 

o‘g‘itlar berish tavsiya etiladi. 

Valerianaga ishlov berish davrida, uning yerosti ildizpoyasi va ildizlari massasi katta 

bo‘lishligi uchun, o‘sib chiqgan gul poyalari olib tashlanadi. Vegetatsiya davrida 1-2 marta o‘toq 

qilinadi, 4-5 marta egat orasi yumshatiladi va 9-10 marta sug‘oriladi. Har bir sug‘orishdan keyin 

tuproq mexanik tarkibiga qarab dalaga ishlov beriladi.  

MUHOKAMA  

Valerianani urug‘dan tashqari ko‘chatlari orqali ham ko‘paytirish mumkin. Buning uchun 

maxsus niholxona ya’ni pitomnik tashkil qilinib ko‘chatlar yetishtiriladi va yetilgan niholchalar 

ochiq yerga ko‘chirilib o‘tkaziladi. O‘tqazilgan har bir nihol oralig‘i 10-15 sm bo‘lishligi va 

zudlik bilan sug‘orilishi kerak. 2-yilida plantatsiyalarda egat oralarini yumshatishni o‘g‘it solish 

bilan birga va begona o‘tlarga qarshi gerbitsidlarni berish bilan olib boriladi. O‘toq qilinadi va 

oshqa agrotexnik tadbirlar o‘tykaziladi. Xomashyo yig‘iladigan yili asosiy diqqatni 

gulto‘plamlarni yo‘qotishga qaratish kerak. Undan umumiy gullash davrida to‘pgullarini 10-15 

sm balandlikda o‘rish orqali yo‘qotiladi. Valeriana o‘simligini zararkunandalardan saqlash uchun 

ekishdan oldin o‘simlik urug‘lariga kam dozada kimyoviy pereparatlar bilan ishlov beriladi. 

O‘simlik ildizi ya’ni xoma-shyo oktabr ohirida yig‘iladi. Chunki ildizlarning o‘sishi kuz oylarida 

ham davom etadi. 

Valerianani ildizlari vegetatsiyani ikkinchi yilining ohirida, o‘simlik urug‘lari pishib 

yetilgandan so‘ng kovlab olinadi. Har bir gektar maydondan 15-20 sentnerdan quruq holda ildiz 

kovlab olinadi. Yig‘ib olingan mahsulot tuproqdan tozalanib, 15-20 sm qalinlikda mahsus idish 

yoki savatlarga solib suvda yuviladi. Suvi oqib ketishi uchun biroz vaqt ochiq yerda qoldiriladi 

va havo almashinib turadigan joyda yoki maxsus qurutgichda 2-3 hafta davomida 35-40 ⁰C da 

quritiladi. Xomashyo xirmonga yig‘ilib, qirqilgan ildizlar esa qoplarga joylanadi.  

Valeriananing ildizi va ildizpoyasi ho‘lligida hidsiz va oqish bo‘lib, quritilgandan so‘ng 

qo‘ng‘ir ranga aylanadi hamda o‘ziga xos “valeriana hidi”ga ega bo‘ladi. Bu o‘zgarishlar quritish 

davrida yuz bergan fermentatsiya jarayoni natijasidir. 

XULOSA  

Valeriana o‘simligidan xalq tabobatida tabiiy tinchlantiruvchi, yurak kasalliklarini 

davolashda samarali vosita sifatida foydalaniladi. Umuman olganda, farmatsevtika sanoati 

korxonalari ehtiyojlarini dorivor o‘simliklar xomashyosi bilan to‘la-to‘kis, uzluksiz ta’minlash, 

hamda dorivor o‘simliklar homashyo bazasini yaratish uchun ularni ekib o‘stirish, hamda 

ularning ekin maydonlarini kengaytirib, dorivor o‘simliklar dehqonchiligini respublikamizda 

rivojlantirish, qishloq xo‘jaligimiz hamda biologiya, genetika, seleksiya, biotexnologiya, qishloq 

xo‘jaligi, fanlari oldidagi asosiy vazifalardan hisoblanadi. 

